
Pou Piblikasyon Imedyat: 20 jen 2012 

GOUVÈNÈ CUOMO ANONSE KÈK KONFIMASYON 
 

Ansyen Gouvènè David Paterson Konfime pou travay kòm yon manm Konsèy Administrasyon MTA; 
Manm Asanble Peter M. Rivera Konfime kòm Manm Komisyon DOL; Jerry Boone Konfime pou travay 

kòm Manm Komisyon ak Prezidan Civil Service Commission 

 

Jodi a, Gouvènè Andrew M. Cuomo te anonse Sena Eta a te konfime ansyen Gouvènè David Paterson 
pou travay kòm yon manm Konsèy Administrasyon Metropolitan Transportation Authority (MTA), Manm 
Asanble Peter M. Rivera pou travay kòm Manm Komisyon Depatman Travay (DOL), epi Jerry Boone kòm 
Manm Komisyon ak Prezidan Civil Service Commission.  
 

Gouvènè Cuomo di konsa, “Eta New York ap vin gen eksperyans, kalite dirijan kalifye, ak anpil konesans 
nan gouvènman eta a avèk konfimasyon twa (3) ekselan pwofesyonèl sa yo. Gouvènè Paterson, Manm 
Asanble Rivera ak Jerry, yo tout pral pote anpil eksperyans sektè piblik ak prive k ap enpòtan pou 
administrasyon mwen pandan n ap kontinye fè gouvènman eta New York vin pi efikas ak pi rantab pou 
pèp la. Mwen di mèsi pou Dirijan Majorite Skelos, Senatè DeFrancisco, Fuschillo, Golden, Robach, 
Krueger, Dilan, Perkins ak Peralta pou pwosesis evalyasyon konfimasyon rapid yo.”  
 

Ansyen Gouvènè David Paterson di konsa, “Se avèk anpil respè ak lonè m ap di Gouvènè Cuomo ak Sena 
Eta a mèsi poutèt yo lonmen mwen nan Konsèy Administrasyon MTA. Mwen fyè paske mwen kapab 
devwe tan mwen ak ladrès mwen pou ede Eta New York vin menm pi rantab, efikas, epitou poutèt m ap 
kontinye fè New York travay yon fwa ankò.” 
 

Manm Asanble Peter River di konsa, “Mwen gen lonè pou Sena Eta a konfime mwen pou jwe yon wòl 
enpòtan nan gouvènman Eta New York la. Mwen pa ka tann pou antre nan ekip la nan Depatman Travay 
pou nou kapab kontinye ankouraje kwasans nan ekonomi an, kreye anpil djòb, epitou pwoteje travayè 
yo toupatou nan eta a. Mwen gen konfyans avèk bon vizyon Gouvènè Cuomo, Depatman Travay ap 
kontinye ranfòse New York.” 
 

Jerry Boone di konsa, “Mwen gen rekonesans pou Gouvènè ak Sena Eta a poutèt yo lonmen mwen pou 
travay kòm Manm Komisyon ak Prezidan Civil Service Commission. Se yon lonè pou mwen gen pozisyon 
prestijye sa a epi pou jwenn posiblite pou patisipe yon fason aktif nan jesyon mendèv Eta New York. 
Mwen kontan poutèt mwen kapab kontinye devwe travay mwen pou pèp New York.” 

Senatè Charles J. Fuschillo, Jr., Prezidan Komite Transpò Sena a, di konsa, “Gouvènè David Paterson se 
yon ofisyèl piblik devwe ki te sèvi eta a nou an pandan 25 ane kòm yon Senatè Eta a, Gouvènè Adjwen, 
ak Gouvènè. Eksperyans li bay li yon entèpretasyon inik difikilte MTA genyen yo ak enpòtans pou 
kontinye refòm MTA yon fason pou li ka pl responsab, transparan ak rantab. Mwen bat bravo pou 
Gouvènè Cuomo pou nominasyon sa a, epi mwen ka tann pou travay avèk Gouvènè Paterson nan nouvo 
pozisyon li a.” 
 

Senatè Joe Robach, Prezidan Komite Travay Sena a, di konsa, “Mwen felisite Peter Rivera, epi mwen pa 
ka tann pou kontinye travay avèk li nan avantaj gason, fanm ak fanmi k ap travay yo nan New York.”  
 

Senatè Martin Malavé Dilan, Manm Enpòtan Komite Transpò Sena a, di konsa, “Nou dwe di ansyen 
Gouvènè David Paterson abitye avèk batay Metropolitan Transportation Authority ap fè, epi li ta 
sètènman yon diplis ki byenveni nan konsèy administrasyon an. Mwen bat bravo pou Gouvènè Cuomo 
poutèt li chwazi yon moun ki gen yon ansanm ladrès patikilye, epitou eksperyans li ap kontribiye anpil 
nan siksè MTA ap kontinye fè.” 
 

Senatè Jose Peralta, Manm Enpòtan Komite Travay Sena a, di konsa, “Mwen felisite Peter Rivera pou 
nominasyon ak konfimasyon byen merite li, epi mwen bat bravo pou Gouvènè Cuomo pou chwa serye li 
fè. Menm jan li te fè tout karyè espesyal li, Manm Komisyon Rivera pral travay avèk bon jan entèlijans, 
epi l ap dirije avèk karaktè ak konviksyon ekstrawòdinè. Fonksyon ap san dout yon sous gwo fyète pou 
Latino-Ameriken ki toupatou nan eta a .”  

Senatè Bill Perkins, Manm Enpòtan Komite Sena a pou Sèvis Sivil ak Pansyon, di konsa, “Mwen felisite 
Mesye Boone pou konfimasyon li, epi mwen bat bravo pou Gouvènè a poutèt li lonmen yon kandida ki 
byen kalifye. M ap tann konsa pou travay avèk Mesye Boone pidevan lè l ap jwe wòl li nan Komisyon 
Sèvis Sivil ak Pansyon.” 
 

Gouvènè Paterson se te 55yèm Gouvènè Eta New York. Anvan li te vin gouvènè, li t ap travay nan Sena 
Eta New York pandan plis pase ven (20) ane, lè li te vin Dirijan Minorite Sena a nan ane 2003, epi li te 
travay kòm Gouvènè Adjwen.  

Pou kounye a, Manm Asanble Rivera se Pòtpawòl pwovizwa Asanble Eta New York, epi li alatèt chanm 
nan. Li reprezante moun 76yèm Distri Asanble de pi ane 1992. 
 

Pandan epòk sa a kòm yon ofisyèl eli, Manm Asanble Rivera t ap travay kòm prezidan Komite Pèmanan 
Asanble a pou Sante Mantal, Reta Mantal ak Andikap Devlòpmantal. Antan prezidan komite a, li te 
konvoke Gwoup Travay Ijyèn Mantal pou re-òganize sistèm Sante Mantal nan New York. Pou kounye a, 
Manm Asanble Rivera fè pati Komite Asanble Eta New York pou Règ ak Komite Jidisyè, ak komite pou 
Agrikilti, ak Zafè ak Pwoteksyon Konsomatè. Answit, Manm Asanble Rivera se ansyen Prezidan Assembly 
Puerto Rican/Hispanic Task Force. Antan Latino-Ameriken ki gen pi gwo fonksyon nan Asanble a, li te 
batay pou kominote latino-ameriken lan lè li te bay sipò pou pwoblèm tankou amelyorasyon kalite nan 
edikasyon, ranfòsman edikasyon bileng, plis fason pou jwenn swen sante ak finansman ki asosye avèk 

SIDA, epitou kreyasyon yon sant eritaj pòtoriken nan yon biwo New York Public Library ki fèk amenaje 
nan Bronx. 
 

Anvan eleksyon li, Manm Asanble Rivera te Prezidan Puerto Rican Bar Association, epi li te kapab 
ogmante kantite jij latino-ameriken yo san pwoblèm nan New York.  
 

Anvan sa, Manm Asanble Rivera t ap travay kòm yon asistans Pwokirè Distri nan Biwo Omisid nan Bronx. 
Li te resevwa Doktora Dwa li nan St. John’s Law School anvan li t ap travay nan pozisyon sa a. 
 

Anvan li te ale nan St. John’s Law School, Manm Asanble Rivera te yon Ajan Federal nan Drug 
Enforcement Agency (D.E.A.), kote li te jwe yon wòl enpòtan nan Operation Eagle, ki te pi gwo 
operasyon federal pou nakotik nan moman an Ozetazini. Li te kòmanse karyè li kòm yon ofisye lapolis 
nan South Bronx, epi answit li te vin yon detektif kote li t ap travay kòm yon pòtpawòl nan radyo ak 
televizyon Depatman Lapolis New York sou pwoblèm enpòtan pou kominote latino-ameriken.   
 

Manm Asanble Rivera te resevwa B.A. (Diplòm Inivèsitè nan Lèt ak Syans Sosyal) li nan Administrasyon 
Biznis nan Pace College. LI te fèt nan Ponce, Pòtoriko, epi li te vini nan Vil New York lè li te yon timoun. 
Pou kounye a, Manm Asanble Rivera ap viv nan Bronx, epi li gen de (2) pitit. 
 

Mesye Boone se Direktè Jeneral Boone Consulting kounye a, kote li te ede devlope enfrastrikti resous 
imèn ak operasyon. 
 

Anvan sa a, Mesye Boone te kreye Pride Properties, LLC, nan ane 2008, yon konpayi ki baze nan 
Memphis, Tennessee, ki konsantre sou acha ak reparasyon pwopriyete ki nan move eta pou devlope bon 
kalite lojman ki pa chè pou vann oswa pou lwe ba moun ki touche ti revni ak moun ki touche revni 
modere. Mesye Boone toujou ap travay kòm Prezidan òganizasyon an, ki ofri tou konsèy finansye yo bay 
pou moun k ap achte kay pou premye fwa.  
 

Anvan li te kreye Pride Properties, Mesye Boone te Vis-Prezidan Direktè Resous Imèn, Entegrasyon ak 
Kominikasyon Rejyonal Harrah’s Entertainment, INC ant ane 2006 ak 2008. Mesye Boone te responsab 
tranzisyon ak entegrasyon twa (3) kazino yo achte nan mak Harrah. Mesye Boone t ap travay tou  
kòm Vis-Prezidan Direktè  Sosyete a, Vis-Prezidan Resous Imèn, Vis-Prezidan Operasyon Kazino, ak  
Vis-Prezidan Gaming Executive Development and Corporate Counsel, tout pozisyon sa yo pou  
konpayi Harrah’s. 
 

Byen bonè nan karyè li, Mesye Boone t ap travay kòm Solisitè Jeneral nan Biwo Pwokirè Jeneral Eta New 
York ant ane 1991 ak 1994. Li te avoka-an-chèf apèl Eta a, manadjè konfli, ak avoka pou libète sou 
kondisyon. Anvan fonksyon li kòm Solisitè Jeneral, Mesye Boone te Asistan Pwokirè Jeneral ki te 
Responsab Biwo Byen Imobilye nan Vil New York ak Albany, ak Asistan Pwokirè Jeneral nan Biwo Konfli, 
ant ane 1984 ak 1991.  
 

Mesye Boone te resevwa Doktora Dwa li nan Boston College Law School ak B.A. li nan Columbia College. 
 



Haitian Creole 

Moun yo lonmen sa yo te jwenn konfimasyon yo alawonnbadè jodi a nan Sena Eta a: 

• Edward Sharkey- New York State Board of Parole 
• Marc Coppola- New York State Board of Parole 
• Ellen Evans Alexander- New York State Board of Parole 
• G. Kevin Ludlow- New York State Board of Parole 
• James B. Ferguson- New York State Board of Parole 
• Christina Hernandez- New York State Board of Parole 
• Scott Adair-Rochester-Genesee Regional Transportation Authority 
• Stephen Carl- Rochester-Genesee Regional Transportation Authority 
• Robert Fischer- Rochester-Genesee Regional Transportation Authority 
• James Redmond- Rochester-Genesee Regional Transportation Authority 
• Darlene DeRosa Lattimore- Central New York Regional Transportation Authority 
• Michael Carroll- Port of Oswego Authority 
• Patrick Whalen- Buffalo and Fort Erie Public Bridge Authority (Peace Bridge) 
• Philip J. Tantillo- Buffalo and Fort Erie Public Bridge Authority (Peace Bridge) 
• Tim Loftis-Dormitory Authority of the State of New York 
• Dennis Mehiel-Battery Park City Authority  
• Randall Fleischer-Taconic State Park, Recreation and Historic Preservation Commission 
• Arthur Gellert- Taconic State Park, Recreation and Historic Preservation Commission 
• Edgar Masters- Taconic State Park, Recreation and Historic Preservation Commission 
• George Bartunek-Long Island State Park, Recreation and Historic Preservation Commission 
• Dalton Burgett- Allegany State Park, Recreation and Historic Preservation Commission 
• John Parete-NYS Olympic Regional Development Authority  
• Joseph Kelly- NYS Olympic Regional Development Authority  
• Robert Dyson- Urban Development Corporation  

 
 
 

### 
 

W ap jwenn lòt nouvèl nan sit wèb  www.governor.ny.gov 
Eta New York | Executive Chamber | press.office@exec.ny.gov | 518.474.8418 

 

http://www.governor.ny.gov/
mailto:press.office@exec.ny.gov

